სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრის 9 თვის (01.12.2015წ. - 01.09.2016წ.) ანგარიში  პროგრამების და ქვეპროგრამების შესახებ
1.8  ქვეპროგრამის დასახელება და პროგრამული კოდი - „დედათა და ბავშვთა ჯანმრთელობა“ (პროგრამული კოდი 35 03 02 09), რომლის მიზანია დედათა და ახალშობილთა სიკვდილიანობის შემცირება, ნაადრევი მშობიარობების რიცხვისა და თანდაყოლილი ანომალიების განვითარების შემცირება ორსულთა ეფექტიანი პატრონაჟისა და მაღალკვალიფიციური სამედიცინო დახმარების გეოგრაფიული და ფინანსური ხელმისაწვდომობის გაზრდისა და მედიკამენტებით უზრუნველყოფის გზით.
ქვეპროგრამის განმახორციელებელი 
სსიპ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი ახორციელებს შემდეგ კომპონენტებს:

a) ორსულებში В და С ჰეპატიტების, აივ-ინფექციის/შიდსის და სიფილისის განსაზღვრისა და დედიდან შვილზე В ჰეპატიტის გადაცემის პრევენციის უზრუნველყოფა:
ა.a) В და С ჰეპატიტების, აივ-ინფექციის/შიდსის და სიფილისის ტესტებით, სახარჯი მასალებით და В ჰეპატიტის იმუნოგლობულინით უზრუნველყოფა;
ა.b) სკრინინგით გამოვლენილ ორსულებში კონფირმაციული კვლევის ჩატარება (აივ-ინფექცია/შიდსზე კონფირმაციული კვლევა ხორციელდება აივ-ინფექცია/შიდსის სახელმწიფო პროგრამის ფარგლებში. С ჰეპატიტის ჩაღრმავებული კვლევები კი ტარდება „С ჰეპატიტის მართვის პირველი ეტაპის ღონისძიებების უზრუნველყოფის თაობაზე სახელმწიფო პროგრამის" მიმწოდებელ დაწესებულებებში, აღნიშნული პროგრამით განსაზღვრული პირობებით, პაციენტის მიმართვის საფუძველზე);

b) ახალშობილთა სმენის სკრინინგული გამოკვლევა, რაც გულისხმობს სმენის დარღვევის გამოვლენას ახალშობილებში სმენის პირველადი და მეორეული სკრინინგული გამოკვლევის გზით.
საანგარიშო  პერიოდში (01.12.2015წ. - 01.09.2016წ.) ქვეპროგრამის ფარგლებში განხორციელებული ღონისძიებების მოკლე აღწერა  

1.8.1   კომპონენტის დასახელება - ორსულებში B და C ჰეპატიტის, აივ-ინფექციის/შიდსის და სიფილისის განსაზღვრისა და დედიდან შვილზე В ჰეპატიტის გადაცემის პრევენციის უზრუნველყოფა:

· რეგულარულად ხორციელდება პროგრამაში მონაწილე ანტენატალური მომსახურების მიმწოდებელი სამედიცინო დაწესებულებების მიერ ორსულ ქალთა სკრინინგული კვლევა B და C ჰეპატიტებზე, აივ-ინფექციასა და სიფილისზე. ასევე, მუნიციპალური სჯდ ცენტრების საშუალებით რეგულარულად ხორციელდება სამშობიაროების უზრუნველყოფა ,,B“ ჰეპატიტის საწინააღმდეგო იმუნოგლობულინით HBsAg ,,დადებითი“ დედებისგან დაბადებულ ბავშვებში ინფექციის გადაცემის პრევენციისთვის;
· ქვეპროგრამის ფარგლებში „B“ ჰეპატიტზე, სიფილისზე, აივ ინფექცია/შიდსზე სკრინინგული კვლევა სულ ჩაუტარდა 37 915 ორსულს, აქედან, სწრაფი-მარტივი ტესტ-სისტემებით გამოკვლეულ ორსულთა რაოდენობა შეადგენს 1215 ორსულს, ხოლო კომბინირებული ტესტებით (B და C ჰეპატიტი, სიფილისი, აივ ინფექცია/შიდსი) - 36 700 ორსულს. სწრაფი-მარტივი ტესტირების შედეგად გამოვლენილი საეჭვო დადებითი ნიმუშების კონფირმაციული კვლევით  ,,B“ ჰეპატიტზე გამოკვლეულ იქნა 754 ორსულის სისხლის ნიმუში, ხოლო სიფილისზე - 509 ორსულის სისხლის ნიმუში. B ჰეპატიტის იმუნოგლობულინი გაუკეთდა 581 ახალშობილს.
1.8.2   კომპონენტის დასახელება - ახალშობილთა სმენის სკრინინგული გამოკვლევა
კომპონენტის მიმწოდებელი - შპს "აუდიოლოგიის ეროვნული ცენტრი"

საანგარიშო პერიოდში, კომპონენტის ფარგლებში ჩატარდა შემდეგი ღონისძიებები:
a) ქ. თბილისის ყველა სამშობიარო სახლში დაბადებული ახალშობილების პირველადი გამოკვლევა  - სმენის პირველადი სკრინინგი;
b) შუა ყურის ინტაქტურობის დადგენის მიზნით ტიმპანომეტრული გამოკვლევა;
g) გამოვლენილ პაციენტთა სმენის მეორადი სკრინინგი;
d) კომპიუტერული აუდიომეტრიული გამოკვლევა ტვინის ღეროს სმენის პასუხის რეგისტრაციის მეთოდით;
e) სმენის დარღვევის მქონე ახალშობილთა მშობლების დროული (მათ შორის წერილობითი) ინფორმირება ბავშვის სმენის მდგომარეობის შესახებ;
v) გამოვლენილ დარღვევათა შესახებ მონაცემთა ბაზის შექმნა.

· საანგარიშო პერიოდში ქ. თბილისში სმენის დარღვევის მქონე ახალშობილთა გამოვლენის საპროგნოზო რაოდენობა შეადგენდა 20545 ბენეფიციარს;
· ქ. თბილისის სამშობიარო სახლებში  გამოკვლეულ იქნა 17 166 ახალშობილი, გამოვლენილ იქნა ევსტაქიტის 29 -შემთხვევა, ექსუდაციის -3, ატრეზიის - 0 და სმენაჩლუნგობის (IV ხარისხის) – 8, გამოვლინების მაჩვენებელმა 1000 ახალშობილზე შეადგინა 0.46.

